
ЧӐВАШ РЕСПУБЛИКИН 
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИН ПАТШАЛӐХ КАНАШӖ 
ҪИНЧЕН" САККУНӖН 41 СТАТЙИНЕ 
УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2024 ҫулхи нарӑс уйӑхӗн 14-мӗшӗнче
йышӑннӑ

1 статья 
Чӑваш Республикин "Чӑваш Республикин Патшалӑх Канашӗ ҫинчен" 2001 ҫулхи утӑ уйӑхӗн 23-мӗшӗнчи 37 №-лӗ саккунӗн (Чӑваш Республикин Патшалӑх Канашӗн ведомоҫӗсем, 2001, 42 №; 2002, 51 №; 2003, 53, 57 №-сем; 2005, 64 №; 2006, 69 №; 2010, 87 №; 2012, 94, 95 №-сем; Чӑваш Республикин Саккунӗсен пуххи, 2013, 3, 7 №-сем; 2014, 11 №; 2015, 5 №; 2016, 
2, 6, 10 №-сем; 2017, 2, 7, 9 №-сем; "Республика" хаҫат, 2018, нарӑс уйӑхӗн 21-мӗшӗ; 2019, нарӑс уйӑхӗн 15-мӗшӗ, ҫу уйӑхӗн 15-мӗшӗ; 2020, ҫу уйӑхӗн 13-мӗшӗ, авӑн уйӑхӗн 30-мӗшӗ; 2021, ака уйӑхӗн 30-мӗшӗ; 2022, нарӑс уйӑхӗн 22-мӗшӗ, ҫу уйӑхӗн 5-мӗшӗ, юпа уйӑхӗн 5-мӗшӗ, раштав уйӑхӗн 
22-мӗшӗ, раштав уйӑхӗн 28-мӗшӗ; 2023, пуш уйӑхӗн 29-мӗшӗ, ҫу уйӑхӗн 31-мӗшӗ) 41 статйине ҫакӑн пек улшӑнусем кӗртес:
1) 3-мӗш пункта ҫакӑн пек ҫырса "б1" ҫум пункт хушса хурас:
"б1) Патшалӑх Канашӗн депутачӗн чарусемпе пӳлӳсене, интерессен хирӗҫӳлӗхӗсене сирсе ямалли е йӗркене кӗртмелли требованисене пӑхӑнма тата коррупципе кӗрешес тӗллевпе федераци саккунӗсемпе палӑртнӑ тивӗҫсене пурнӑҫлама чӑрмантаракан, хӑйӗнчен килмен сӑлтавсем сиксе тухни ҫинчен пӗлтернине (малалла – сӑлтавсем сиксе тухни ҫинчен пӗлтерни) пӑхса тухасси;";
2) 5-мӗш пунктӑн "д" ҫум пунктне ҫакӑн пек ҫырса хурас:
"д) комисси председателӗ (Патшалӑх Канашӗн депутачӗсем хӑйсен тупӑшӗсем, тӑкакӗсем, пурлӑхӗ тата пурлӑх евӗр обязательствисем ҫинчен тӑратнӑ сведенисене тишкернин результачӗсем тӑрӑх, ҫавӑн пекех ҫак статьян 167-мӗш пункчӗн "ӑ" ҫум пункчӗпе пӑхса хӑварнӑ йышӑнӑва тунӑ тӗслӗхре).";
3) ҫакӑн пек ҫырса 166-мӗш тата 167-мӗш пунктсем хушса хурас:
"166. Патшалӑх Канашӗн депутатӗнчен килмен сӑлтавсене Патшалӑх Канашӗн депутатне чарусемпе пӳлӳсене, интерессен хирӗҫӳлӗхӗсене сирсе ямалли е йӗркене кӗртмелли требованисене пӑхӑнманшӑн тата коррупципе кӗрешес тӗллевпе федераци саккунӗсемпе палӑртнӑ тивӗҫсене пурнӑҫламаншӑн явап тыттарассинчен хӑтармалли сӑлтав тесе шутлас тӗллевпе комисси ларӑвне ирттермелли никӗс сӑлтавсем сиксе тухни ҫинчен депутатран хӑйӗнчен килмен сӑлтавсене ҫирӗплетекен хушма документсем, ытти материалсем тата (е) информаци (пур пулсан) хут ҫине ҫырса е электронлӑ документ евӗр туса тӑратнӑ пӗлтерни пулать.
Комиссие сӑлтавсем сиксе тухни ҫинчен пӗлтерни пынӑ хыҫҫӑн комисси председателӗ вунӑ кун хушшинче комисси ларӑвне ирттермелли срока палӑртать. Комисси ларӑвне лару ирттересси ҫинчен йышӑну тунӑ кунран пуҫласа 20 кунран кая юлмасӑр ирттереҫҫӗ.
Сӑлтавсем сиксе тухни ҫинчен пӗлтернине пӑхса тухмалли комиссин ларӑвне Патшалӑх Канашӗн ҫавнашкал пӗлтернине комиссие тӑратнӑ депутатне чӗнеҫҫӗ, вӑл хушма материалсем тӑратма тата вӗсем тӑрӑх ӑнлантарса пама пултарать.
167. Сӑлтавсем сиксе тухни ҫинчен пӗлтернине пӑхса тухнӑ хыҫҫӑн комисси ҫак йышӑнусенчен пӗрне тӑвать:
а) Патшалӑх Канашӗн депутачӗ чарусемпе пӳлӳсене, интерессен хирӗҫӳлӗхӗсене сирсе ямалли е йӗркене кӗртмелли требованисене пӑхӑнманни тата коррупципе кӗрешес тӗллевпе федераци саккунӗсемпе палӑртнӑ тивӗҫсене пурнӑҫламанни унран килмен сӑлтавсем сиксе тухнипе пулнӑ тесе йышӑнас;
ӑ) Патшалӑх Канашӗн депутатӗнчен килмен сӑлтавсем Патшалӑх Канашӗн депутатне чарусемпе пӳлӳсене, интерессен хирӗҫӳлӗхӗсене сирсе ямалли е йӗркене кӗртмелли требованисене пӑхӑнманшӑн тата коррупципе кӗрешес тӗллевпе федераци саккунӗсемпе палӑртнӑ тивӗҫсене пурнӑҫламаншӑн явап тыттарассинчен хӑтармалли сӑлтав шутланмасть тесе йышӑнас. Ун пек чухне комисси ҫак статьяпа пӑхса хӑварнӑ йӗркепе тӗрӗслев ирттересси ҫинчен йышӑну тӑвать.".

2 статья
Ҫак Саккун ӑна официаллӑ йӗркепе пичетлесе кӑларнӑ кунран пуҫласа вӑя кӗрет.

	Чӑваш Республикин
Пуҫлӑхӗ
	
О. Николаев



Шупашкар хули
2024 ҫулхи нарӑс уйӑхӗн 15-мӗшӗ

